
				এই পাতাটির মুদ্রণ সংশোধন করা প্রয়োজন। 
চিঠিপত্র (? §
সেটাতে ওঁর যথেষ্ট উপকার হয়েছে বলে আশা করঢ়ি । অনেক বন্ধুলাভ হয়েছে। রথীর পক্ষে এইবারই যথার্থ আমেরিকায় আস সার্থক হল । আর বারে ছাত্রের মত কেবলমাত্র এই কুণো সহরের মধ্যেই ওর দিন কেটেছে। এদেশে রথীর চেহারার প্রশংসা অনেকের কাছেই শুনতে পাই-– সেদিন এখানকার একজন অধ্যাপকের স্ত্রী বলছিলেন most beautiful face. ইংলণ্ডেও ওর সৌন্দর্ঘ্যের খ্যাতি অনেক শুনেছি। আজ তোর স্বরেমদাদার এক চিঠি পেলুম। তাতে লিখেছে মে মাসে সুরেন সম্ভবত ইংলণ্ডে আসবে। তাহলে আমি ত খুব খুসি হব। এদেশে এলে ওর কাজের হয় তো অনেক সুবিধা হতে পারবে। অন্নপ্রাশনে তোর খোকার বর্ণনা শুনে তাকে দেখবার জন্যে আমার খুব লোভ হচ্চে। ও কি বক্তৃতা করবার কোনো রকম আয়োজন এখনে সুরু করে দেয়নি ? ওর রসনাটি কি কেবলমাত্র ভোজন ব্যাপারেই একাগ্রভাবে নিযুক্ত ? মগেন্দ্রের শরীর যদি এখনে দুর্বল থাকে তাহলে কিছুদিনের জগ্যে কেন একবার রামগড়ে বেড়িয়ে আসে না ? সেখানে বাড়ি তো পড়ে আছে। ম্যালেরিয়ার পক্ষে উচু পাহাড়ের হাওয়াই সব চেয়ে ভাল ।

